
“Газарзүйн Мэдээллийн Системийн Үндэс” 

ном орчуулагдан хэвлэгдэхэд бэлэн боллоо. 

 

 

Сайн байна уу? ГМС-ийн судлаач, мэргэжилтэн та бүхэн 

 

Та бүхэнд энэ өдрийн мэндийг хүргэхийн сацуу ITC-ийн “Principles of GIS” ном Монгол хэл дээр 

орчуулагдан, хэвлэгдэхэд бэлэн болсныг дуулгахад сайхан байна. 

2009 онд ITC-ийн ректор Мартиен Моленаар Монголд айлчлах үеэр тус сургуулийн сурах бичгүүдийг 

орчуулах хүсэлтээ гаргаж, тус ондоо Principles of GIS and RS номнуудыг орчуулах албан ёсны 

эрхийг МУИС-ийн ГГС-ийн нэр дээр авсан билээ. 

Тус хугацаанаас хойш ГГС-ийн хамт олон бид эхний номыг орчуулахыг ажлыг чанарын өндөр 

түвшинд хийх ажлаа эхлээд өнөөдөр үр дүнгээ үзэхэд бэлэн боллоо. 

Гэвч тус номыг хэвлүүлэхэд санхүүгийн хувьд та бүхнээс тусламж авахад хүрээд байна. Учир нь 

номын эх нь нийт А4 хэмжээтэй 272 хуудас бөгөөд үүнээс 216 хуудас нь өнгөт хэвлэлтэнд хамаарна. 

Тус ном нь олон өнгөт зураг, тайлбартайгаар хэвлэгдэх болно. 

Бид хэд хэдэн хэвлэлийн газраас номыг чанарын өндөр түвшинд хэвлэх үнийн саналыг авсан бөгөөд 

тэдгээрээс “Мөнхийн үсэг” компани хамгийн хямд үнийг санал болгосон. Тус номыг 500 хувь 

хэвлүүлэхэд 5 750 000 төгрөг хэрэгтэй ба одоогоор 2 000 000 хуримтлуулаад байна. 

Энэ захидалаараа дамжуулан та бүхэнд дээрх мэдээллийг хүргэхийн хамт бидний ажлыг дэмжиж 

хэвлэлийн зардалд өөрийн хувь нэмэрээ оруулахыг хүсэж байна. Энэхүү номны спонсор болсоноор 

та бүхэн Монгол улсын ГМС-ийн хөгжилд хувь нэмэрээ оруулж байна гэдэгтээ итгэлтэй байж болно. 

Учир нь энэ ном МУИС-ийн ГГС дээр шинээр нээгдсэн ГМС мэргэжилтэн бэлтгэх ангийн үндсэн 

сурах бичиг байдлаар ашиглагдана. 

Тус номны хэвлэлтэнд санхүүгийн дэмжлэг үзүүлсэн хувь хүн, албан байгууллагын танилцуулгыг 

номтой хамт хэвлүүлэхээс гадна хүн тус бүрд тодорхой тооны номыг хүргүүлэх болно. Энэ нь тус 

номоор дамжуулан өөрийн байгууллагын танилцуулгыг мэргэжлийн хүмүүст хүргэх боломж 

нээгдэнэ.  

 

Та бүхнийг энэ хүсэлтийг хүлээн авна гэдэгт эргэлзэхгүй байна. 

 

Хүсэлтийн хариуг altansukh22@yahoo.com, altansukh@num.edu.mn цахим хаягаар хүлээн авна. 

Та бүхний ирүүлсэн хариуны дагуу ГГС-иас холбогдох болно. 

 

 

Хүндэтгэсэн, 

Доктор О.Алтансүх 

mailto:altansukh22@yahoo.com

НЭГДҮГЭЭР БҮЛЭГ: 

1. ГМС-ийн тухай танилцуулга 

1.1. ГМС-ийн зорилго 

Дэлхийн өнцөг булан бүрд байгаль орчны чиглэлээр суралцаж буй суралцагсад 

бакалаврын сургалтынхаа дараа магистрын, түүнчлэн докторын сургалтанд ч хамрагдах 

боломжтой байдаг. Эдгээр хүмүүсийн нийтлэг сонирхлыг авч үзвэл, хүрээлэн буй орчин, 

байгаль орчин, өөрсдийн судалж байгалийн юмс үзэгдлийг илүүтэй таниж мэдэхэд чиглэгдсэн 

байдаг. Тухайлбал: 

~ Хот төлөвлөлт, зохион байгуулагч нь тухайн хотын тэлэлт, хүн амын тооны өсөлтийг 

сонирхон судлах явцдаа зарим дүүргийн хүн амын өсөлт бусад дүүргийнхээс яагаад 

илүүтэй их байгааг ойлгохыг хичээнэ.  

~ Биологич хүн биологийн олон янз байдал, тэдгээрийн тархалтыг байгалийн нөхцөл 

байдал, уур амьсгалын онцлогтой нь холбон судлах сонирхолтой байж болно. 

~ Байгалийн гамшгийн шинжээч жилийн хур тунадасны байдал, газар нутгийн онцлогийг 

харгалзан үер усны аюултай үзэгдэл тохиолдож болзошгүй байршлыг тогтоох 

шаардлагатай. 

~ Геологийн инженерийн мэргэжилтэн чулуулгийн хэлбэр, бүтэц, шинж чанар, газар 

хөдлөлтийн түүхэн тэмдэглэл зэргийг үндэслэн барилга байгууламж барихад хамгийн 

тохиромжтой газрыг сонгохыг эрмэлзэнэ. 

~ Уул уурхайн инженер хүдрийн тархалт, гүн, агууламж зэрэг үзүүлэлтүүдийг ашиглан 

олборлолт явуулахад хамгийн тохиромжтой байршлыг тогтоох боломжтой. 

~ Харилцаа холбооны компаний шугам сүлжээний инженер дахин дамжуулах дэд станц 

суурилуулахад зохимжтой газрыг сонгохын тулд газрын үнэ, геоморфологийн шинж 

чанар дээр тулгуурлан анализ хийх шаардлагатай. 

~ Ойн инженер жилийн мод бэлтгэлийн хэмжээг байгальд халгүй байдлаар 

тодорхойлохын тулд хөрсний шинж чанар, уур амьсгалын онцлогоос хамаарсан модны 

нөхөн ургалтын хугацаа, одоо ургаж байгаа модны тархалт, модны зүйлийн бүтэц зэрэг 

олон хүчин зүйлсийг харгалзан тогтоох боломжтой. 

~ Ус судлаач эрдэмтэн усан дахь химийн элементүүдийн тархалт, тэдгээрийн сарнилтын 

хурд, талбай, цэвэр уст цэгүүдийн байршил зэргийг тодорхойлж, түүнийгээ дүрслэн 

үзүүлэх сонирхолтой байж болно. 

Дээр жишээ болгон дурьдсан бүх мэргэжлүүд орон зайн буюу байршлын мэдээтэй 

холбоотой бөгөөд байршлын мэдээ гэдэг нь юмс үзэгдэл хаана болсон, болж байгаа, болохыг 

тодорхойлж байдаг. Өөр өнцгөөс авч үзвэл, дээрх мэргэжлүүд нь дэлхийн гадаргууд суурилсан 

газарзүйн орон зайд хамаарах асуултанд хариулахыг зорьдог.  

Газарзүйн мэдээллийн системийн тухай энэ номонд газарзүйн бус байршлын мэдээний 

тухай өгүүлэхгүй. Жишээ нь: жолооч машины гэрлийн тусгалын байршлыг олох, мэс засалч 

мухар олгойг хэрхэн эмчлэх болон сансрын хөлгийг сарны гадаргуугийн аль хэсэг рүү нисгэх 

зэрэг нь байршилтай холбоотой мэдээлэл боловч дэлхийн гадаргуу дээр суурилсан мэдээ биш 

юм.  


